
Nunaqarfinni illu sulliviit pioreesut innuttaasunut Kkulturikkut suliniarnermut
katerisimaartarfiusinnaanngorlugit piorsarneqarsinnaanissaannut
misissuiffigineqarnissaat  pillugu apeqquteqaat aallaavigalugu oqallinnissamik
siunnersuut.

(Inatsisartunut ilaasortaq Ruth Heilmann, Siumut)

AKkissuteqaat
(Ilaqutariinnermut, Kultureqarnermut, Ilageeqarnermut Naligiissitaanermullu
Naalakkersuisoq)

Naalakkersuisut qujassutigaat siunnersuut manna aqqutigalugu nunaqarfitsinni kulturikkut
ingerlassat sammineqarmata.

Ukiorpassuarni katersortarfiit nunaqarfinni kulturikkut ingerlassanut naapertuulluartumik
sinaakkutaasimapput, nunaqarfinnilu illut sullissiviit tassaasimallutik nunaqgarfinni
pisortatigoortumik suliassanut assigiinngitsunut sinaakkutaasut.

Maanna ukiut atugarisatta pissutsillu nassatarisaannik immaqa nutaamik eqqarsarnissaq
piffissanngorpoq.

Nunaqarfinni illunut sullissiviit kommuninit isumagineqarput, kulturikkullu ingerlassat
inatsisit malillugit kommuninittaaq isumagineqarlutik.

Tamatumunnga atatillugu Naalakkersuisut tatigilluinnarpaat kommunit nunaqgarfinni illunut
sullissivinnut  atatillugu ingerlaavartumik naleqqussaanissartik taamatullu  kulturikkut

ingerlassat inatsisit malillugit isumaginnissaannut periarfissatik ilisimaarilluaraat.

Taama oqaaseqarlutik Naalakkersuisut oqallilluarnissaq tikilluagquaat.

